
ANNOTATSIYA  
Bolalar va o‘smirlarning salomatlik holatini o‘rganish jismoniy rivojlanishni majburiy baholashni o‘z ichiga oladi, chunki jismoniy rivojlanish 

ham ichki omillarning, ham ekzogen gigienik va ijtimoiy muhit omillarining organizmga ta’sirini aniq aks ettiradi. Haqiqiy ovqatlanishning 
jismoniy rivojlanish ko‘rsatkichlariga ta’siri o‘rtasidagi bog‘liqlik shuni ko‘rsatadiki, asosiy oziq moddalar, makro va mikroelementlarning yosh 
me’yoriga nisbatan yetarli darajada iste’mol qilinmasligi tana uzunligi va vazn ko‘rsatkichlarida o‘z aksini topadi. Ko‘plab adabiyotlardagi 
ma’lumotlarga ko‘ra, har yili ortiqcha tana vazni va vazn yetishmovchiligi hisobiga jismoniy rivojlanishning disgarmonik variantlari bor bo‘lgan 
bolalar soni o‘sib bormoqda . 

Kalit so‘zlar: maktab o‘quvchilari, jismoniy rivojlanish, makro va mikronutrientlar 

ОЦЕНКА ФИЗИЧЕСКОГО РАЗВИТИЯ ШКОЛЬНИКОВ 7-17 ЛЕТ 

АННОТАЦИЯ 
Изучение состояния здоровья детей и подростков включает обязательную оценку физического развития, так как физическое развитие 

наглядно отражает влияние, как внутренних факторов, так и экзогенных гигиенических и социальных факторов окружающей среды на 
организм. Взаимосвязь влияния фактического питания на показатели физического развития показывает, что недостаточное потребление 
основных нутриентов, макро- и микронутриентов по отношению к возрастной норме отражается на показателях длины и массы тела. По 
данным литературы, ежегодно растет количество детей с дисгармоничными вариантами физического развития, как за счет избытка массы 
тела, так и за счет недостатка.  

Ключевые слова: школьники, физическое развитие, макро и микронутриенты. 

ABSTRACT 
Studying the health status of children and adolescents includes a mandatory assessment of physical development, because physical development 

clearly reflects the influence of both internal factors and exogenous hygienic and social environmental factors on the body. The relationship between 
the effect of actual nutrition on physical development indicators shows that insufficient intake of basic nutrients, macro- and micronutrients relative 
to age norms is reflected in body length and weight indicators. According to many literature data, every year the number of children with 
disharmonious variants of physical development due to excess body weight and underweight is growing. 

Key words: schoolchildren, physical development, macro and micronutrients. 
 

Dolzarbligi: Jismoniy rivojlanish ko‘rsatkichlari kasalliklarning 
rivojlanish xavfini aniqlashga, chuqurlashtirilgan tekshirish uchun 
ko‘rsatmalar masalasini o‘z vaqtida hal qilishga imkon beradi. [5, 6, 8, 
9, 10, 30]. So‘nggi yillarda jismoniy rivojlanish kechikishi, oldinlab 
ketishi va nomutanosib jismoniy rivojlanishi bo‘lgan bolalar sonining 
ko‘payishi kuzatilmoqda. Ilmiy adabiyotlarda akseleratsiya 
jarayonlarining detseliratsiya bilan almashinuvi bo‘yicha ko‘plab ilmiy 
mavzular paydo bo‘lmoqda [16, 20, 21]. Ko‘p yillar davomida jismoniy 
rivojlanishni o‘rganishda qo‘llaniladigan usullar masalasi 
munozaraligicha qolmoqda [13, 17, 23].  

Materiallar va metodlar: Keng qo‘llaniladigan asosiy usullar 
orasida tana uzunligi bo‘yicha mintaqaviy o‘zgartirilgan tana vaznining 
regressiya shkalalari, sentil jadvallari, guruhlararo baholash jadvallari, 
kompleks sxema, indeks usuli ko‘p qo‘llanadi [11, 24]. Maktab 

o‘quvchilarining jismoniy rivojlanish darajasini baholash Samarqand 
viloyatidagi bolalar va o‘smirlarning jismoniy rivojlanishi 
ko‘rsatkichlarining tana uzunligi bo‘yicha ishlab chiqilgan mintaqaviy 
o‘zgartirilgan tana vazni regressiya shkalalari va hududiy sentil 
qiymatlari yordamida amalga oshirildi. Oziqlanish holatining 
buzilishini somatometrik ko‘rsatkichlar bo‘yicha baholash uchun tana 
massasi indeksini (TMI) aniqlash eng informativ hisoblanadi. Buning 
uchun tanadagi yog‘larning umumiy miqdori bilan yuqori 
korrelyatsiyaga ega bo‘lgan TMI indeksini ko‘rsatuvchi yosh-jins sentil 
shkalasi qo‘llanildi. 

Natijalar: 7-10 yoshli maktab o‘quvchilari orasida tana vaznining 
yetishmovchiligi 11,5±2,5%, normal tana vazni 75,6±1,7%, ortiqcha 
vazn 9,0±1,1% va 3,9±0,6% o‘smirlarda semirish kuzatilgan (1-rasm). 

 

 
1-rasm. Tana massasi indeksini baholash natijalari bo‘yicha 7-10 yoshli maktab o‘quvchilarining ovqatlanish holati  

 
Me’yoriy tana vazniga ega bo‘lgan 11-13 yoshdagi maktab o‘quvchilari 78,0±0,3%, vazn yetishmovchiligi 9,4±1,2%, ortiqcha vazni 7,9±0,4% 

bolalarda va o‘smirlarning 4,7±0,3% semizlik holati kuzatildi (2-rasm). 
 

 
 

2-rasm Tana massasi indeksini baholash natijalari bo‘yicha 11-13 yoshli maktab o‘quvchilarining ovqatlanish holati 

3-rasm Tana massasi indeksini baholash natijalari bo‘yicha 14-17 yoshli maktab o‘quvchilarining ovqatlanish holati 

 
14-17 yoshdagi maktab o‘quvchilarining 72,0±1,2% da me’yoriy 

tana vazn, 16,8±2,1% da vazn yetishmovchiligi, 7,8±0,4% ortiqcha 
vazni va 3,4±0,3% semirish aniqlandi(3-rasm). 

Jinsga qarab ovqatlanish holati buzilishining tarqalishini 
o‘rganishda 7-10 yoshli qizlarning 10,0±0,2% va o‘g‘il bolalarning 
12,7±0,1% da, 11-13 yoshli qizlarning - 11,6±1,4%, o‘g‘il bolalarning 
7,1±0,2%, 14-17 yoshli qizlarning 19,3±0,1% va o‘g‘il bolalarning 
14,6±1,4% da vazn yetishmovchiligi aniqlandi. Vazn yetishmovchiligi 
11-13 yosh va 14-17 yoshdagi qizlarda o‘g‘il bolalarga qaraganda ancha 
keng tarqalganligi aniqlandi (p=0,01). 

Ortiqcha vazn 7-10 yoshli qizlarning 6,9±0,3% va o‘g‘il bolalarning 
10,9±0,2%, 11-13 yoshili qizlarning 5,8±0,6% va o‘g‘il bolalarning 
9,7±1,0% qayd etildi.  14-17 yoshdagi maktab o‘quvchilari orasida 
ortiqcha vazn qizlarning 5,3±0,5% va o‘g‘il bolalarning 9,7±1,1% ni 
tashkil qiladi. 

7-10 yoshli qizlarda 1,9 %, 11-13 yoshli qizlarda 4,0%, 14-17 yoshli 
qizlarda 2,9% hollarda semizlik aniqlandi. O‘g‘il bolalarda semirish 
ko‘proq uchraydi va 7-10 yoshda - 5,8 % hollarda, 11-13 yoshda - 5,1%, 
14-17 yoshda - 3,9% hollarda. Barcha yoshdagi o‘g‘il bolalarda ortiqcha 

vazn va semizlik tarqalishi qizlarnikiga qaraganda yuqori eknaligi 
aniqlandi (p = 0,012). 

7-10 yoshli qizlarda 84,5±2,3%, 11-13 yoshda - 78,6±1,2%, 14-17 
yoshda - 72,5±2,1% normal tana vazni aniqlandi. 7-10 yoshli o‘g‘il 
bolalarda 73,5±1,6%, 11-13 yoshlilar - 78,1±2,4%, 14-17 yoshlilar - 
71,8±0,8% hollarda normal tana vazni qayd etildi. 

Muhokama: 7-17 yoshli maktab o‘quvchilarining jinsga qarab 
ovqatlanish holatini baholash natijalariga ko‘ra, to‘g‘ri ovqatlanmaslik 
ko‘rsatkichlari o‘g‘il bolalarda ortiqcha tana vazni tufayli, qizlarda esa 
vazn yetishmovchiligi tufayli ko‘proq uchraydi, degan xulosaga kelish 
mumkin. 

Samarqand viloyatining maktab yoshidagi bolalari uchun 
somatometrik ko‘rsatkichlarni baholash regressiya shkalasi usulida 
ishlab chiqilgan baholash jadvallari yordamida ikkita antropometrik 
xususiyat: tana uzunligi va vazni o‘rtasidagi bog‘liqlikni hisobga olgan 
holda amalga oshirildi. Me’yoriy tana vazniga ega bo‘lgan maktab 
o‘quvchilarining umumiy namunadagi (7-17 yosh) ulushi 72,4±1,2% ni 
tashkil etdi. Tana vazni tanqisligi maktab o‘quvchilarining 
12,5±1,4%da, ortiqcha tana vazni 12,7±0,9%da, o‘sishning pastligi 
2,3±0,1%da aniqlandi (4-rasm).

 
 

 
4-rasm 7-17 yoshli maktab o‘quvchilarining somatometrik ko‘rsatkichlarini regressiya shkalasi usulida baholash natijalari  

 
Barcha namunadagi (7-17 yosh) normal tana vazniga ega bo‘lgan 

qizlarning ulushi 73,9±2,1%, vazn yetishmovchiligi - 13,7±1,1%, 
ortiqcha vazn - 9,4±0,6%, o‘sish pastligi - 3,0±0,3% holatda aniqlandi.  

O‘g‘il bolalarda (7-17 yosh) normal tana vazni 71,1±0,1%, vazn 
yetishmovchiligi 11,5±1,3%, ortiqcha vazn 15,6±0,3%, o‘sishning 
pastligi 1,8±0,1% hollarda aniqlandi (5-rasm).  

5-rasm - 7-17 yoshli qizlar va o‘g‘il bolalarning somatometrik ko‘rsatkichlarini regressiya shkalasi usulida baholash natijalari 
(ko‘krang o‘g‘il bolalar, jigarrang qiz bolalar). 

 
Kuzatuvlar natijasiga ko‘ra, vazn yetishmovchiligi bo‘lgan qizlar 

barcha yosh guruhlarida o‘g‘il bolalarga qaraganda ko‘proq ekanligi 
ma’lum bo‘ldi. Barcha yosh guruhlarida o‘g‘il bolalarda ortiqcha vaznli 
qizlarga qaraganda ko‘proq ekanligi aniqlandi.  

Yosh me’yorlariga nisbatan past bo‘yli maktab o‘quvchilari o‘g‘il 
bolalar orasida 1,8% va qizlar orasida 3,0%, maktab o‘quvchilarining 
barchasida o‘sishning yo‘qoriligi 6,3% ni tashkil etdi. Maktab 
o‘quvchilarini jismoniy rivojlanish guruhlariga (JR) ularning 
gormoniklik darajasiga qarab taqsimlashda, o‘rtacha 47,2% bolalarda 
gormonik jismoniy rivojlanishi aniqlandi. 

Samarqand viloyati Nurobod tumanida yashovchi maktab 
o‘quvchilari va Samarqand shahridagi maktab o‘quvchilarining 

jismoniy rivojlanish darajasini dinamikada qiyosiy baholash (2017-
2022 yillar) o‘tkazilayotgan ijtimoiy-gigienik, profilaktika chora-
tadbirlari maktab o‘quvchilarining jismoniy rivojlanishi 
ko‘rsatkichlarda o‘z aksini topganini ko‘rsatdi.  

Shunday qilib, normal jismoniy rivojlanishi bo‘lgan bolalar va 
o‘smirlar ulushi 68-70% dan 73% gacha o‘sdi, vazn yetishmovchiligiga 
ega bo‘lgan bolalar ulushi 23% dan 13% gacha kamaydi, ammo bu hali 
ham mamlakatdagi o‘rtacha ko‘rsatkichdan yuqori. Biroq, ortiqcha 
vaznli bolalarning sezilarli darajada tarqalishi jiddiy muammo bo‘lib 
qolmoqda. So‘nggi yillarda ortiqcha vaznli maktab o‘quvchilari soni 8-
9% dan 9-15% ko‘paydi (1-jadval). 

1-jadval  
Samarqand shahri va Nurobod tumanidagi maktab o‘quvchilarining jismoniy rivojlanish bosqichlari bo‘yicha taqsimlanishi (2017-

2021-yillar) 
 

Jismoniy rivojlanish toifalari 
 

Maktab o‘quvchilarini jismoniy rivojlanish bo‘yicha toifalari 
 

Samarqand shahri Nurobod tumani 

2017 g. 2021 g 

Normal 68-70 68-69 71-73 

Ortiqcha vazn 7-15 8-9 9-15 

Vazn yetishmovchiligi 5-10 21-23 11-13 

Bo‘y o‘sishining pastligi 2-3 3-4 2-3 

O‘sishning yo‘qoriligi 5-7 4-9 5-7 

  
Ortiqcha vazn va vazn yetishmovchiligi tufayli rivojlanishida nomutanosiblik bo‘lgan maktab o‘quvchilarining aniqlangan katta foizi 

ovqatlanishning noratsionalligi bilan bog‘liqligi haqida taxmin qilishimizga imkon beradi, chunki bolaning tana vazni asosan ovqatlanish tartibining 
va oziq-ovqatning miqdoriy va sifatiy tarkibi bilan belgilanadi. 

Xulosa: Mintaqaviy standartlardan foydalanish mintaqadagi bolalarning jismoniy rivojlanishini baholashda qo‘llashga yagona yondashuvlarni 
ta’minlash imkonini beradi. Bolalar sog‘lig‘ini shakllantirish jarayonlarini boshqarish muammosi mintaqaviy xususiyatlarni hisobga olgan holda 
va sog‘lig‘ini saqlashga qaratilgan amalga oshirilayotgan profilaktika choralarini kamaytirishga yordam beradigan sabab-ta’sir munosabatlarini 
aniqlagan holda kompleks hal qilinishi kerak [15, 18, 19]. 

